
INTERAKTIVTEXNOLOGIYALARDI QOLLANIWDIŃ METODIKALIQ TALAPLARI 

qaraqalpaq ádebiyatı kafedrasınıń magistrantı 

 

Аннотация: Таким образом, путем анализа художественных 

произведений в сознании учащихся формируем общечеловеческие чувства и 

ценности, восстановливаем истинную историю народа, воспитываем 

эстетическое чувство. Создаем основу формирования культеры речи и 

разбития языкового богатства.  

Ózbekstan Respublikasınıń «Bilimlendiriw haqqında»ǵı Nızamı talaplarına 

muwapıq búgingi bilimlendiriw tarawındaǵı innovaciyalar birqansha mashaqatlı bolıp, 

shólkemleskenlik hám sistemalı qatnastı talap etedi. Bilimlendiriw sistemasına 

innovaciya engiziw, jedel bilim beriwshi hám ámelde jaqsı nátiyje beretuǵın oqıtıw 

jolların ózlestiriwdegi tiykarǵı wazıypalardıń biri.   

Búgingi kúnde kópshilik rawajlanǵan, demokratiyalıq mámleketlerdiń oqıtıw 

sistemasındaǵı tiykarǵı metodikalıq jańalıqlar innovaciyalıq hám pedagogikalıq 

texnologiyalardı engiziw menen baylanıslı oqıtıwda innovaciyalıq texnologiyalardı 

qollanıw boyınsha kóp ǵana izertlew jumısları alıp barıldı. Házirgi dáwirde 

insaniyattıń teoriyalıq oy-pikirdiń anıq juwmaqlarǵa, ámeliy áhmiyetke iye texnikalıq 

oy-óriske ótip baratırǵanlıǵı,  jas áwladtı tárbiyalawda obektiv shınlıqqa sistemalıq 

qatnas jasaw principin basshılıqqa alıp, zamanagóy oqıtıw usıllarınan paydalanıwǵa 

bolǵan talaptıń artıwı. Usı kózqarastan 6-klasslarda qaraqalpaq xalıq awızeki 

dóretpelerin oqıtıwda interaktiv texnologiyanıń metodikalıq ózgeshelikleri bar. 

Interaktiv oqıtıw usılları oqıwshılardıń bilim alıw múmkinshiligin, olardıń belsendiligin 

rawajlandıradı. Házirgi kúnde metodist alımlar hám oqıtıwshılar tárepinen interaktiv 

texnologiya menen oqıtıwdıń, topar jumısınıń birneshe formaları islep shıǵılǵan. 

6-klasslarda qaraqalpaq xalıq awızeki dóretpelerin oqıtıwda interaktiv usıllardıń 

ishinde ádebiyat sabaqların oqıtıw barısında eń keń tarqalǵanı «PSMJ», «birge 

izleniwshilik», «aqıl hújimi», «BBB»  bolıp esaplanadı. Sabaq waqtında oqıwshılar 

tárepinen aldın ala belgili dárejede túsinigi bar qanday da bir másele talıqlansa bul 

forma nátiyjelirek boladı. Máselen, 6-klasslarda qaraqalpaq xalıq awızeki dóretpeleri 

boyınsha máselelerdi úyrenip atırǵanda topardıń issheńligi anıqlanadı. Hárbir topar 

aǵzaları naqıllardıń mánilerine dıqqat awdaradı hám olardıń mánisin túsindirip 

beredı. Toparlardıń bergen juwapların muǵallim bahalaydı. 

6-klasslarda qaraqalpaq xalıq awızeki dóretpelerin oqıtıw barısında interaktiv 

iskerlik tiykarǵı bes element penen sáwlelenedi: óz-ara baylanıs; jeke juwapkershilik; 

bir-birine járdem kórsetiw háreketi; jumıstı birge alıp barıw qábileti; topardaǵı jumıs 



 PEDAGOGICAL SCIENCES AND TEACHING METHODS / 2023 – PART 28 / 

 

58 

nátiyjesi. Interaktiv bir shıǵıp sóylewshiniń, bir pikirdiń ústemligin shekleydi. Bilim alıw 

barısında hárkim óz pikirin sın kóz benen aytıwǵa hám tiyisli ádebiy materiallardı 

talqılaw tiykarında quramalı máselelerdi sheshiwge, qáte pikirlerdi saplastırıwǵa, 

tereń oylap kórilgen sheshimlerdi qabıl etiwge, diskussiyalarda qatnasıwǵa, óz-ózi 

menen mádeniyatlı qarım-qatnas jasawǵa úyrenedi. Bul ushın ádebiyat sabaqlarında 

jeke, jup hám topar jumısları shólkemlestiriledi. Izertlew joybarları, hújjet hám hárqıylı 

maǵlıwmat derekleri menen jumıs alıp barıw, dóretiwshilik jumısların paydalanıw iske 

asırıladı. 

6-klasslarda naqıl-maqallardı oqıtıwda oqıtıw barısında interaktiv usıllar klassta 

sherikleslik jaǵdayında jaratıladı. Interaktivlik usılǵa tiykarlanǵan texnologiyanı 

qollanıp, oqıtıwshı dóretiwshi sheriklesler sıpatında islewge tiykarlanǵan 

ózgerislerge, turaqlı tayarlıqqa hám juwapkershilikli máselelerdi sheshiwge úyrenedi. 

Qaraqalpaq xalıq awızeki dóretpelerin oqıtıwda interaktiv usıllar tómendegi 

nátiyjelerge alıp keledi: oqıwshılardıń ádebiyat  sabaǵına, pánge qızıǵıwshılıǵı artadı, 

oqıw materialların bekkem ózlestiredi, tereńnen oylaw hám erkin pikirlew qábileti  

rawajlanadı, qarım-qatnas jasaw mádeniyatı qáliplesedi, oqıw iskerligine belsendilik 

penen qatnasadı hám oqıw ushın qolaylı psixologiyalıq ortalıq jaratıladı. Ádebiyat 

sabaqlarında interaktiv texnologiyalardı qollanıw haqqında jazılǵan metodikalıq 

ádebiyatlar menen tanısıw múmkin. Negizinde ádebiyatshı muǵallimniń ózi 

sabaqlarında interaktiv usıllardı nátiyjeli paydalanıw arqalı kóp tabıslarǵa erisedi. 

6-klasslarda naqıl-maqallardı oqıtıwda oqıtıw barısında interaktiv oqıtıw 

texnologiyası úlken ámeliy áhmiyetke iye bolıp, pedagogikalıq texnologiyalardıń bir 

túri esaplanadı. Interaktiv oqıtıw texnologiyasın qollanıwda bir qatar qaǵıydalardı 

basshılıqqa alıw kerek. Birinshiden, qaraqalpaq ádebiyatı sabaǵına barlıq oqıwshılar 

tolıq qatnasıwı kerek. Ekinshiden, qaraqalpaq ádebiyatına arnalǵan sabaqta 

oqıwshılardıń texnologiyalıq tayarlıǵın biliw kerek. Úshinshiden, qaraqalpaq 

ádebiyatı boyınsha ótkeriletuǵın interaktiv texnologiyada oqıwshılar sanınıń kóp 

bolmaǵanı maqul. Bul pikirlesiw sabaǵında kishi toparlardaǵı oqıwshılar sanınıń artıp 

ketiwi nátiyjesinde  pikir almasıwda jeke juwap beriwdiń waqtı sheklenedi. Sonlıqtan 

oqıwshı sanı az bolsa ǵana kishi topardaǵı jumıs ónimli boladı. Sebebi, oqıwshınıń 

hárbiri sóylewi, másele boyınsha hárbir topar pikir almasıwı, zárúrli bolǵanda bir-biri 

menen aralasıw múmkinshiligi artadı. 

Tórtinshiden, 6-klasslarda qaraqalpaq xalıq awızeki dóretpeleri boyınsha 

sabaqtı shólkemlestiriwde oqıw xanasınıń tayarlıǵına itibar beriń. Dóretiwshilik jumısı 

ushın kerekli materiallardıń aldın ala tayarlanıp qoyılıwı maqsetke muwapıq. 

Besinshiden, qaraqalpaq ádebiyatı boyınsha ótkeriletuǵın sabaqta qollanatuǵın 

interaktiv texnologiya barısında  tártip hám reglament máselelerine turaqlı itibar 

beriliwi tiyis. Altınshıdan, 6-klasslarda qaraqalpaq xalıq awızeki dóretpeleri boyınsha 

ótkeriletuǵın sabaqta oqıwshılardıń toparlarǵa bóliniwinde basta óz erki tiykarında 

bóliniw, keyin ala tosattan tańlaw principin qollanıw paydalı. Bul metodikalıq talaplar 

mudamı ámelge asıwı kerek. 

XXI ásir civilizaciya rawajlanıwında ayrıqsha orınǵa iye bolıp, ilim hám 

texnikanıń jedel rawajlanıw dáwiri sıpatında xarakterlenedi. Bul dáwirdegi ilim hám 

texnika jetiskenlikleri óndiristiń tez pát penen ilgerlewin júzege keltirdi. Bunday  

ózgerisler jámiyetlik turmıstıń barlıq salaları sıyaqlı pedagogikalıq xızmet tarawına 

da tásirin kórsetip, oqıtıw procesiniń texnologiyalasıwın payda etti.  

6-klasslarda qaraqalpaq xalıq awızeki dóretpelerin oqıtıw barısında oqıtıw 

texnologiyaları bir qatar principlerge tiykarlanadı: Maqsetke baǵdarlanǵan yaǵnıy 

qaraqalpaq ádebiyatı sabaǵın oqıtıwda  anıq  maqsetke iye bolıwı; Qaraqalpaq 

ádebiyatı sabaǵında didaktikalıq máseleler bir pútinlik halda háreket etilip, onıń 

qálegen waqıtta ózgeriwi talap etiledi; Aqırǵı nátiyjege erisiw- bunda ádebiyat 

sabaǵında qollanatuǵın  pedagogikalıq texnologiya arqalı belgili bir nátiyjeniń bolıwı  

kerek. 

«Múyeshler» metodı arqalı naqıl-maqallardıń tematikası boyınsha  oqıwshılar 

birneshe toparlarǵa bólinip, sol ózleri tańlaǵan temada diskussiya shólkemlestiriwi 

múmkin. Máselen, naqıl-maqallardıń tematikası boyınsha tapsırmalardı oqıwshılarǵa  

tómendegishe bólip bersek boladı: 

1. Naqıl haqqında túsinik. Naqıldıń tárbiyalıq áhmiyeti;  

2. Naqıllarda tuwılǵan jer temasına mısallar keltiriń; 

3. Naqıllarda miynet temasına mısallar keltiriń; 

4. Naqıllarda tazalıq temasına mısallar keltiriń. Pán muǵállimi bul metodtı 

túsindirip bolǵan soń joqarıdaǵı berilgen temalardan hárbir topar ózlerine unaǵan 

temasın tańlap alıp, sol tańlaǵan teması boyınsha birneshe toparǵa bólinedi hám 

tómendegi tártipte dawam etedi:  

• Oqıwshılar usı berilgen temalar ústinde oylanıp, bir sheshimge keliwi tiyis. Olar 

óz pikirlerin ilimiy miynetlerge tayanǵan halda bayanlap hárqıylı kózqaraslardı 

bildiredi. Oqıwshılarǵa 5-7 minut waqıt berip, olardan óz pikirin bayanlawshı kishkene 

shıǵarma jazıwdı tapsırsa boladı; 

• Jazıp bolǵannan keyin qarama-qarsı pikirge iye bolǵanlar hárqıylı 

múyeshlerge bólistirilip,  pikirge qosılmaytuǵınlar ortada turadı. Topardıń aǵzaları 5 

minut ishinde óz-ara pikir alısıp, eń jaqsi pikirlerdi tańlap aladı. Bunnan tısqarı topar 

pikirin bildiriwge bir yamasa eki dilwardı sóyletiw kerek;  

• Toparlar gezekpe-gezek óz pikirin bildiredi, bunda olar isenimli faktlerdi keltirip 

ótiwi tiyis. Bunday pikirlesiwdiń dáslepki basqıshın islegennen soń pikir alısıwǵa 

topardıń basqa aǵzaları da qosılıwı múmkin. Múmkin ayırım pikir bildirgen 

qatnasıwshılar aldıńǵı shıǵıp sóylewden soń óz pikirin ózgertken shıǵar. Bunday 

jaǵdayda olar qálegen waqıtta toparın ózgertiwi, basqa pikirles toparǵa barıp qosılıwı 

múmkin. Muǵállim bunday kóshiwlerdi qollap-quwatlawı kerek.  

 Pikirlesiw juwmaqlanǵannan soń hárbir topar óziniń kózqarasların hám pikirin 

qosıp juwmaq jasaydı. Sońınan hárbir oqıwshıdan óz pikirlerin jazba jumıs 

formasında tayarlawdı soraw kerek. Sebebi hámme oqıwshı óz pikirin bayanlaw 

múmkinshiligine iye emes. Quramalıraq jazba jumıslarda qarama-qarsı táreptiń 

pikirleri hám oqıwshınıń óz kózqarasın qorǵaw ushın olardıń pikirlerin qollanıwı 

inabatqa alınadı. Bunnan soń pán muǵállimi oqıwshılarǵa tiyisli bahaların qoyıp, 

jiberilgen qáte-kemshilikler hám jetiskenliklerine birme-bir toqtap ótedi hám juwmaq 

jasaydı. Bul metod arqalı sabaq ótiwdegi tiykaǵı maqset – klasstaǵı oqıwshılardı 

naqıl-maqallardı úyreniwge qızıqtırıw, ózleriniń jeke pikirin hám kózqarasların 

qorǵaw, diskussiyalar shólkemlestiriw menen birge awızeki sóylew mádeniyatın 

rawajlandırıw bolıp tabıladı.   

